
Darparwr Cofrestredig

Gwasanaethau Gofal Plant a Chwarae Cyngor Sir Powys

Lleoedd cofrestredig

Arolygiad 6l cofrestru oedd yr arolygiad hwn

A yw hwn yn wasanaeth Dechrau’n Deg?

Nac ydy

A yw’r gwasanaeth hwn yn darparu’r
Cynnig Rhagweithiol ar gyfer y Gymraeg?

Mae'r gwasanaeth hwn yn gweithio tuag at ddarparu
'Cynnig Rhagweithiol' ar gyfer y Gymraeg ac mae'n
gwneud cryn ymdrech i hyrwyddo'r defnydd o'r Gymraeg
a diwylliant Cymru.

Llesiant Da
Gofal a Datblygiad Da
Yr Amgylchedd Da
Arweinyddiaeth a Rheolaeth Da

| gael rhagor o wybodaeth am raddau, gweler diwedd yr adroddiad hwn

Crynodeb

Mae'r plant yn hapus ac yn mwynhau eu hamser yn y lleoliad. Mae ganddynt
gydberthnasau cadarnhaol a'r staff gofal ac maent yn meithrin cyfeillgarwch cadarn &'u
cyfoedion. Mae'r plant yn hyderus wrth wneud dewisiadau ac maent yn ymgysylitu'n dda a'r
gweithgareddau sydd ar gael iddynt.

Mae'r staff yn dilyn polisi a gweithdrefnau diogelu'r lleoliad yn effeithiol er mwyn sicrhau bod
y plant yn ddiogel a bod eu llesiant yn cael ei hybu. Mae'r staff gofal yn darparu
amgylchedd magwrus a gofalgar. Maent yn deall ac yn diwallu anghenion unigol y plant yn
effeithiol.

Mae'r plant yn cael gofal mewn amgylchedd diogel a glan sy'n cynnig digon o le dan do ac
yn yr awyr agored i chwarae. Mae'r staff gofal wedi nodi risgiau diangen i'r plant ac wedi'u
dileu cymaint & phosibl. Mae dodrefn, cyfarpar, a dewis mawr o deganau a deunyddiau ar
gael i'r plant sy'n briodol ac yn addas ar gyfer eu hanghenion. Mae'r adnoddau yn addas o
ran dyluniad ac mewn cyflwr da. Maent yn cael eu cynnal a'u cadw'n dda.

Mae gan y bobl sy'n rhedeg y lleoliad ddatganiad o ddiben clir, sy'n disgrifio'r weledigaeth
ar gyfer y lleoliad yn dda. Maent yn cefnogi ac yn herio pawb i wneud eu gorau. Mae'r bobl
sy'n rhedeg y lleoliad yn dilyn prosesau recriwtio diogel a thrylwyr er mwyn sicrhau bod
digon o staff gofal cymwys a phrofiadol ar gyfer yr amrywiaeth o blant sy'n cael gofal.



Llesiant Da

Mae'r plant yn gwneud eu penderfyniadau eu hunain ynglyn a sut i dreulio eu hamser yn y
clwb a gallant gyfeirio eu chwarae eu hunain. Maent yn hyderus i ddechrau chwarae gemau
ac yn gofyn am gymorth gan y staff gofal pan fo angen. Gwelsom y plant yn cydweithio i
adeiladu ogof a chreu gwaywffyn. Mae ganddynt gydberthnasau agos ag oedolion
cyfarwydd sy'n eu helpu i deimlo'n ddiogel ac yn gyfforddus. Mae bron pob plentyn yn
hapus i chwarae ochr yn ochr a&'i gilydd.

Mae'r plant yn gwerthfawrogi eu hamser yn y lleoliad. Dywedodd sawl un o'r plant wrthym
eu bod yn mwynhau'r cyfle i chwarae &'u ffrindiau ac i wneud ffrindiau newydd o ysgolion
eraill. Mae ganddynt gydberthnasau da &'u staff gofal, a chlywsom y plant yn rhannu
gwybodaeth am eu teuluoedd a'u gwyliau nesaf gyda nhw. Mae plant o griwp oedran eang
yn mynychu'r lleoliad ac yn gyffredinol, mae'r plant hyn yn cefnogi'r plant ifancach ac yn
cael eu hystyried yn fodelau rél. Mae'r plant yn hyderus ac yn mwynhau sgwrsio & ni a
gofyn am ein rolau.

Mae'r plant yn dewis o amrywiaeth dda o weithgareddau, sy'n ysgogol ac yn ddiddorol. Er
enghraifft, gemau pél, adeiladu lloches, tynnu lluniau a lliwio, gemau bwrdd a
gweithgareddau crefft megis creu cardiau Pasg. Mae'r plant yn golchi ac yn diheintio eu
dwylo'n annibynnol ac yn rheolaidd drwy gydol y sesiwn, yn ogystal & chyn amseroedd
byrbryd a bwyd. Mae’r iaith Gymraeg a Saesneg yn cael ei defnyddio yn y lleoliad.



Gofal a Datblygiad Da

Mae'r staff gofal yn dilyn y gweithdrefnau iechyd a diogelwch sydd ar waith yn effeithiol er
mwyn sicrhau llesiant y plant. Mae pob aelod o'r staff gofal wedi cwblhau hyfforddiant
cymorth cyntaf, hylendid bwyd a diogelu. Mae'r staff gofal yn cyfleu negeseuon diogelwch i'r
plant er mwyn osgoi unrhyw ddamweiniau. Er enghraifft, drwy atgoffa'r plant na ddylid
defnyddio'r ffram ddringo. Mae'r staff gofal yn glanhau'r holl arwynebau cyn i'r plant eistedd
i gael eu byrbryd a'u cinio, gan felly leihau'r risg o groes-heintio. Mae'r staff gofal yn cynnal
ymarferion tan yn rheolaidd. Fodd bynnag, nid oes llawer o gofnodion o'r ymarferion hyn.

Mae'r staff gofal yn rheoli'r rhyngweithio rhwng y plant yn dda, gan eu helpu i gydweithredu
a dysgu sgiliau cymdeithasol. Mae'r staff gofal yn eistedd ac yn sgwrsio a'r plant gan
ymateb yn briodol i drafodaethau. Maent yn atgoffa'r plant ifancach i fod yn ystyriol ac i
barchu gwaith y plant eraill. Maent yn cynnig canmoliaeth ac anogaeth garedig drwy gydol y
sesiwn ac yn cysuro'r plant sy'n teimlo'n ofidus. Mae'r staff gofal yn parchu'r plant sy'n
mwynhau chwarae ar eu pen eu hunain ac sydd am gael llonydd. Fodd bynnag, maent yn
cynnig y cyfle iddynt gymryd rhan mewn gweithgareddau grivp os byddant am wneud
hynny.

Mae'r staff gofal yn diwallu anghenion unigol y plant am eu bod yn eu hadnabod yn dda.
Maent yn darparu awyrgylch magwrus a gofalgar ac yn rhoi gofal ymatebol, gan eu bod yn
ymwybodol o fanylion am y plant a gaiff eu rhannu gan y rhieni, ar lafar ac ar ffurflenni
cofrestru, ac yn gweithredu arnynt.

Mae'r staff gofal yn hyrwyddo datblygiad y plant drwy gynllunio a darparu profiadau
chwarae a dysgu da. Mae'r person a chyfrifoldeb yn cynllunio gweithgareddau wythnosol fel
bod y plant yn gwybod beth y byddant yn ei wneud. Fodd bynnag, maent yn hyblyg os bydd
y plant am wneud rhywbeth arall ar y diwrnod. Mae'r staff gofal yn rhoi adborth clir ar lafar
i'r rhieni yn ystod cyfnodau casglu, gan sicrhau eu bod yn cael y wybodaeth ddiweddaraf
am gynnydd eu plant.



Yr Amgylchedd Da

Mae'r bobl sy'n rhedeg y lleoliad yn sicrhau bod yr amgylchedd yn ddiogel, a bod y plant yn
cael eu goruchwylio’'n dda. Nid oes unrhyw beryglon yn yr ardaloedd dan do nac yn yr
ardaloedd awyr agored ac mae'r staff gofal yn cynnal asesiadau risg trylwyr. Mae pob
ymwelydd yn llofnodi wrth gyrraedd ac wrth adael. Mae'r staff gofal yn cofnodi eu
hamseroedd cyrraedd a gadael eu hunain, yn ogystal a rhai'r plant, bob dydd. Mae hyn yn
golygu bod y staff gofal yn ymwybodol o bawb sy'n bresennol yn y lleoliad ar unrhyw adeg.

Mae'r bobl sy'n rhedeg y lleoliad yn darparu amgylchedd sy'n addas i'r plant. Yn yr
ardaloedd dan do, mae'r plant yn defnyddio cadeiriau, byrddau a dodrefn o faint addas, sy'n
golygu eu bod yn gyfforddus wrth gymryd rhan mewn gweithgareddau. Gall y plant gael
gafael ar gyfarpar ac adnoddau yn annibynnol. Mae ardal awyr agored fawr ar gael i'r plant
hefyd, sy'n cynnwys iard chwarae'r ysgol a chae gerllaw, sy'n rhoi digon o le i'r plant
ddatblygu eu sgiliau corfforol.

Mae'r bobl sy'n rhedeg y lleoliad yn sicrhau bod amrywiaeth o adnoddau chwarae a dysgu
o ansawdd da ar gael i'r plant. Mae digon o weithgareddau a theganau ar gael er mwyn
sicrhau bod gan y plant ddewis diddorol. Caiff yr holl deganau a gemau eu cadw'n lan ac
mewn cyflwr da a chant eu storio ar lefel sy'n addas ar gyfer taldra'r plant. Mae'r cyfarpar a'r
dodrefn yn addas ar gyfer oedrannau'r plant sy'n mynychu'r lleoliad.



Arweinyddiaeth a Rheolaeth Da

Mae'r bobl sy'n rhedeg y lleoliad yn hyrwyddo canlyniadau da i'r plant. Mae'r staff gofal yn
dweud wrthym eu bod yn hapus ac yn cael eu cefnogi'n dda. Mae arferion cyson ym mhob
rhan o'r lleoliad ac mae'r staff gofal yn gweithio'n dda fel tim. Mae'r bobl sy'n rhedeg y
lleoliad yn cydymffurfio &'r rheoliadau. Mae ganddynt ddatganiad o ddiben wedi'i
ddiweddaru sy'n adlewyrchu'r hyn a gynigir.

Mae'r bobl sy'n rhedeg y lleoliad yn adnabod eu gwasanaeth yn dda. Mae'r staff gofal yn
cadarnhau eu bod yn cael profiad da yn eu gwaith, ac mae rhai wedi bod yno ers sawl
blwyddyn. Mae'r bobl sy'n rhedeg y lleoliad yn ymgynghori &'r plant a'r staff gofal fel rhan o'r
broses werthuso ac yn cynllunio ymlaen llaw ar gyfer y clwb gwyliau a'r clwb ar 6l ysgol
nesaf.

Mae'r bobl sy'n rhedeg y lleoliad yn rheoli'r staff gofal yn effeithiol drwy gyfarfodydd
goruchwylio ac arfarnu rheolaidd. Mae ffeiliau'r staff yn cynnwys yr holl ddogfennau ategol
cywir a chaiff gwiriadau cadarn eu cynnal cyn cyflogi, er mwyn sicrhau bod y plant yn cael
gofal gan staff addas a chymwys.

Mae'r rhieni yn cael gwybod am ddiwrnod eu plentyn drwy adborth ar lafar. Dywedodd y
rhieni wrthym fod y gwasanaeth yn werthfawr iawn a bod eu plant yn mwynhau mynd yno a
chyfarfod a'u ffrindiau yn ystod y gwyliau.



Crynodeb o'r Achos o Ddiffyg Cydymffurfio

Statws Ystyr pob un
Newydd Nodwyd yr achos hwn o ddiffyg cydymffurfio yn yr arolygiad hwn.
Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd
i'w chyflawni. Mae'r dyddiad targed ar gyfer cydymffurfio yn y dyfodol a
chaiff ei brofi yn ystod yr arolygiad nesaf.
Heb Gyflawni | Profwyd cydymffurfiaeth yn ystod yr arolygiad hwn ond ni Iwyddwyd i'w
chyflawni.
Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w

chyflawni.

Rydym yn ymateb i achosion o ddiffyg cydymffurfio & rheoliadau pan gaiff canlyniadau
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu a

Blaenoriaeth.

Rhaid i'r darparwr gymryd camau ar unwaith i ymdrin & hyn a gwneud gwelliannau. Os bydd

darparwyr yn methu & chymryd camau gweithredu & blaenoriaeth erbyn y dyddiad targed,
gallwn uwchgyfeirio'r mater at Banel Gwella a Gorfodi.

Hysbysiad(au) Gweithredu a Blaenoriaeth

Rheoliad

Crynodeb

Statws

Dd/G

Ni nodwyd unrhyw achosion o ddiffyg cydymffurfio o'r
math hwn yn yr arolygiad hwn

Dd/G

Lle byddwn yn canfod achosion o ddiffyg cydymffurfio & rheoliadau ond na chaiff unrhyw
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn
tynnu sylw atynt fel Meysydd i'w Gwella.

Byddwn yn disgwyl i'r darparwr gymryd camau i unioni'r achos a byddwn yn ei ystyried eto
yn yr arolygiad nesaf. Lle bydd y darparwr wedi methu & gwneud y gwelliannau

angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu a

Blaenoriaeth.




Maes i'w Wella/Meysydd i'w Gwella
Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio Dd/G
o'r math hwn yn yr arolygiad hwn

Lle byddwn yn canfod nad yw'r darparwr yn cyrraedd y Safonau Gofynnol Cenedlaethol ar
gyfer Gofal Plant Rheoleiddiedig ond nad oes unrhyw risg uniongyrchol na sylweddol i'r
bobl sy'n defnyddio'r gwasanaeth, rydym yn tynnu sylw at yr enghreifftiau hyn fel
Argymbhellion i Gyrraedd y Safonau Gofynnol Cenedlaethol.

Rydym yn disgwyl i'r darparwr weithredu i ymdrin &'r rhain, a byddwn yn eu hystyried yn yr
arolygiad nesaf.

Safonau Gofynnol Cenedlaethol

Safon Argymhelliad/argymhellion

Ni nodwyd unrhyw argymhellion mewn perthynas a'r Safonau
Gofynnol Cenedlaethol yn ystod yr arolygiad hwn

Pan fyddwn o'r farn y byddai hynny'n ddefnyddiol, mae'n bosibl y byddwn yn gwneud
argymhellion arferion gorau. Nod yr argymhellion hyn yw annog lleoliadau sy'n gwneud yn
dda i ddod hyd yn oed yn well wrth helpu plant i ffynnu.

Arferion Gorau

Argymhelliad/argymhellion

Sicrhau bod cofnodlyfrau ymarferion tan yn fanwil.




Graddau

Ystyr y graddau

Rhagorol

Gwasanaethau sy'n ymrwymedig i welliant parhaus ac sydd a llawer
o gryfderau, gan gynnwys enghreifftiau arwyddocaol o ymarfer ac
arloesi sy'n arwain y sector. Mae'r gwasanaethau hyn yn darparu
gofal a chymorth o ansawdd uchel a gallant ddangos eu bod yn
gwneud cyfraniad cadarn tuag at wella llesiant plant.

Da

Gwasanaethau sydd a chryfderau a heb unrhyw feysydd pwysig
sydd angen eu gwella'n sylweddol. Maent yn rhagori ar y gofynion
sylfaenol yn gyson, gan sicrhau canlyniadau cadarnhaol i blant a
hybu eu llesiant yn rhagweithiol.

Digonol

Gwasanaethau lle mae mwy o gryfderau na meysydd i'w gwella.
Maent yn ddiogel ac yn bodloni'r gofynion sylfaenol ond mae angen
gwelliannau er mwyn hyrwyddo llesiant a gwella canlyniadau i blant.

Gwael

Gwasanaethau lle mae mwy o feysydd pwysig i'w gwella na
chryfderau ac mae enghreifftiau arwyddocaol o ddiffyg cydymffurfio
sy'n effeithio'n negyddol ar lesiant plant. Lle bydd gwasanaethau yn
wael, byddwn yn cymryd camau gorfodi ac yn cyhoeddi hysbysiad
diffyg cydymffurfio.

Dyddiad Cyhoeddi 15/06/2023




